










შპს „ავერსი-ფარმას“ გენერალურ დირექტორს,
						ბ-ნ ი. ფურცელაძეს


ბატონო ირაკლი,

თქვენს ა.წ. 29 ოქტომბრის #206/6 წერილთან დაკავშირებით მოგახსენებთ შემდეგს: 

როგორც ადრე არაერთგზის გაცნობეთ, ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრი (შემდგომში ცენტრი) 100%-ით სახელმწიფოს მფლობელობაში მყოფი სააქციო საზოგადოებაა და შესაბამისად, ჩვენ დაკავებული შენობების და ტერიტორიის დაცლა-არდაცლის საკითხს არ ვწყვეტთ და შესაბამისად, ვერც დაცლის ვალდებულებას ვიკისრებდით. ეს მთლიანად სახელმწიფოს, კერძოდ ეკონომიკის და ჯანდაცვის სამინისტროების პრეროგატივაა. ჩვენ მხოლოდ ის შეგვიძლია, რომ კიდევ ერთხელ გაგაფრთხილოთ, თუ რა შედეგები შეიძლება მოყვეს თქვენს მიერ მოთხოვნილი შენობა-ნაგებობების დაცლას. 

02/2 შენობა-ნაგებობაში განთავსებულია ცენტრის რეანიმაცია, ნეიროინფექციების განყოფილება და პლაზმაფერეზის ბლოკი. ამასთან, რამდენადაც ვიცით, ცენტრის რეანიმაცია ერთადერთია ქვეყანაში, რომელსაც აქვს აივ/შიდსით, ჰემორაგიული ცხელებებით, ბოტულიზმით და სხვა მძიმე ავადმყოფების მართვის გამოცდილება. 

04/2 შენობა-ნაგებობაში განთავსებულია C ჰეპატიტის ელიმინაციის პროგრამის ყველა სერვისი, აგრეთვე რენტგენი, სასტერილიზაციო, არქივი და სხვ. საკმარისია ითქვას, რომ უშუალოდ ჩვენი ცენტრის მიერ C ჰეპატიტის ელიმინაციის პროგრამით ნამკურნალებია 16 ათასზე მეტი C ჰეპატიტით პაციენტი და გარდა ამისა, ცენტრი ახორციელებს მთელი პროგრამის კლინიკურ ხელმძღვანელობას ქვეყნის მასშტაბით.  

[bookmark: _GoBack]01/2 შენობა-ნაგებობაში განთავსებულია ცენტრის სამრეცხაო.  

ელემენტარულია, რომ ზემოთჩამოთვლილი სტრუქტურების და სერვისების გარეშე ცენტრი ვერანაირად ვერ იფუნქციონირებს და აღნიშნული სამი კორპუსის დაცლა ავტომატურად ნიშნავს ცენტრის საქმიანობის შეჩერებას (როგორ უნდა იფუნქციონიროს ცენტრმა რეანიმაციის, C ჰეპატიტის ელიმინაციის სერვისების,  რენტგენის, სასტერილიზაციოს, სამრეცხაოს და სხვა სტრუქტურების გარეშე?), ხოლო რა შედეგები შეიძლება მოყვეს ცენტრის საქმიანობის შეჩერებას, ადრე არაერთგზის გვაქვს განმარტებული. და აღარ გავიმეორებთ. 

რაც შეეხება კანონიერ, თუ უკანონო ფლობას და უფლებას, რომელზეც ხშირად აპელირებთ წერილში, ადრეც გწერდით და გვინდა გავიმეოროთ, რომ ამ ქვეყნად ყველაზე დიდი უკანონობები სწორედ კანონის სახელით ხდება.  

პატივისცემით, 


შოთა გოგიჩაიშვილი
აღმასრულებელი დირექტორი 




